
ADA 22 November lalu, Majlis Fatwa Ke-

bangsaan mengeluarkan fatwa mengha-
ramkan umat Islam mengamalkan ‘yoga’ secara
sistematik, yang membabitkan unsur fizikal
dan spiritual kerana ia bertentangan dengan
syariat Islam.

Pengharaman ini wajar kerana amalan yoga
turut mengandungi mantera dan pemujaan ba-
gi mendapatkan ketenangan dan penyatuan diri
dengan Tuhan.

Yoga banyak disebut di dalam kebanyakan
teks Hindu seperti Veda, Upanishad, Shiva
Samhita, Hatha Yoga Pradipika, Bhagavad Gi-
ta dan pelbagai Tantra.

Walaupun pada zahirnya ada pengamal yoga
di kalangan umat Islam hari ini yang me-
lakukannya sebagai satu senaman tanpa mem-
babitkan unsur mantera, ia tidak digalakkan
kerana dikhuatiri boleh menghakis akidah se-
seorang Muslim.

Justeru, ahli Majlis Fatwa Kebangsaan yang
dipengerusikan Datuk Dr Abdul Shukor Husin
bersetuju memutuskan apa jua jenis atau ben-
tuk amalan yang mengandungi unsur itu ada-
lah dilarang dan bertentangan dengan ajaran
Islam.

Menurut Pensyarah Fakulti Pengajian Islam
Universiti Kebangsaan Malaysia (UKM), Prof
Zakaria Stapa, yoga adalah amalan masyarakat
Hindu yang menggabungkan unsur keagamaan
dan penyatuan jiwa dengan Tuhan.

Mufti Johor, Datuk Nooh Gadut turut meng-
kritik umat Islam yang mengamalkan yoga
sebagai bercanggah dengan akidah, syariat ser-
ta akhlak Islam. Malah, beliau turut menya-
rankan mereka yang mengamalkannya segera
bertaubat kepada Allah.

Kita boleh memberikan seribu satu alasan
logik untuk terus mengamalkan yoga atas na-
ma senaman yang kononnya boleh membawa
ketenangan, mengurangkan risiko kencing ma-
nis, lelah, penyakit jantung dan melambatkan
penuaan.

Namun, adalah wajar fatwa yang dikeluarkan
itu diterima dengan penuh kefahaman dan ke-
sedaran yang bertitik tolak daripada iman dan
rasa ketakwaan yang tinggi.

Penggunaan ’logik’ bukannya asas penilaian
yang mutlak tetapi sifat ta’abbud dan ‘keham-
baan’ yang sentiasa akur perintah ‘wahyu’ men-
jadi sandaran utama dalam melaksanakan apa
jua amalan di dunia ini.

Walaupun fatwa tidak semestinya menjadi
hukum, bagi seseorang Muslim yang memiliki
sifat takwa akan sentiasa berhati-hati. Tiada
sebab kita menolak atau mempertikaikannya
kerana apa yang difatwakan itu adalah ber-
tujuan menjaga akidah umat Islam daripada
terpesong ke landasan kesyirikan.

Ini selari dengan takrif tauhid yang dibe-
rikan ulama iaitu, ‘mengesakan Allah Tuhan
yang disembah serta mengiktikadkan pula ke-
esaan-Nya pada zat-Nya, pada sifat-Nya dan
pada pekerjaan-Nya’ (Kuliah Tauhid, Prof TM
Hasbi Ash Shiddieqy, 1994).

Sayugia diingat, Majlis Fatwa, baik pada
peringkat negeri mahupun peringkat kebang-
saan tidak sewenang-wenangnya mengeluar-
kan fatwa tanpa membuat sebarang penyeli-
dikan yang rapi.

Mereka yang dilantik menganggotainya
mempunyai kepakaran dalam disiplin ilmu Is-
lam.

Sebelum mengeluarkan fatwa, anggota Majlis
Fatwa Kebangsaan akan menelitisegala hukum
berdasarkan nas mengikut disiplin keilmuwan
Islam. Darisegi bahasa, fatwa bermaksud mem-
beri jawapan atau penjelasan untuk sesuatu
masalah agama.

Dari segi istilah pula bermaksud penjelasan
mengenai hukum syarak oleh Mufti bagi se-
suatu masalah agama berdasarkan dalil syarak
sebagai jawapan kepada sesiapa yang bertanya,
baik secara sendirian atau berkumpulan.

Proses mengeluarkan jawapan dilakukan se-
cara berjemaah. Justeru, fatwa itu sendiri ada-
lah ’keputusan fatwa yang dikeluarkan oleh
Jabatan Mufti dan diwartakan oleh kerajaan
negeri bagi proses penguatkuasaan undang-
undang’.

Umat Islam disaran bertanya kepada orang
berilmu sekiranya mereka mendapati sesuatu
masalah itu tidak jelas hukumnya.

Bertanya kepada orang berilmu adalah se-
bahagian daripada ajaran atau syariat Islam.
Sebagai umat Islam kita seharusnya berhati-
hati dan berwaspada dengan sebarang perkara
yang boleh memesongkan akidah.

Setiap amalan yang ada hubungannya de-

_ngan amalan (ibadah) agama lain perlu dikaji

secara mendalam sebelum melakukannya. |

Biarlah amalan kita selari dengan pengertian
ibadah seperti yang ditakrifkan oleh ulama
tauhid dengan makna, ‘mengesakan Allah,
mentakzimkan-Nya dengan sepenuh-penuh
takzim serta menghinakan diri kita dan me-
nundukkan jiwa kepada-Nya’ (Kuliah Tauhid,
1994).

Hakikat ibadah itu ialah ketundukan jiwa
yang timbul daripada hati yang merasakan
cinta kepada Allah serta merasakan kebesaran-
Nya.

Benarlah apa yang dikatakan oleh Al-Imam
Ibnu Katsir bahawa; “Ibadah itu ialah suatu
pengertian yang mengumpulkan kesempurna-
an cinta, tunduk dan takut hanya kepada Al-
lah”.

Akidah Islam perlu dijaga sepanjang zaman.
Dalam konteks ini, Majlis Fatwa Kebangsaan
mempunyai tanggungjawab yang releven untuk
mengeluarkan fatwa berkaitan amalan yang
menjadi isu di kalangan umat Islam, teruta-
manya isu yang tidak mempunyai nas yang
jelas.

Majlis Fatwa akan menjadi lebih berwibawa
dan dihormati apabila institusi ini benar-benar
dijadikan tempat sandaran umat Islam untuk
mengetahui sesuatu amalan yang bersifat ka-
bur atau tidak mempunyai nas yang nyata.

Selaku umat Islam, kita hendaklah menerima
fatwa itu sebagai sesuatu yang wajar dijadikan
panduan dan pedoman hidup.

Kerajaan sentiasa komited untuk memasti-
kan fatwa yang dihasilkan adalah berwibawa
dan bertepatan dengan hukum hakam Islam.

Justeru, seperti yang dinyatakan Menteri di
Jabatan Perdana Menteri, Datuk Seri Dr Ah-
mad Zahid Hamidi bahawa kerajaan akan me-
nubuhkan sebuah institut fatwa dikenali se-
bagai Darul Iftaq yang berperanan mengkaji
fatwa yang pernah dan akan dikeluarkan serta
hukum Islam yang dipakai di negara ini serta
negara Islam lain di dunia.

Buat permulaan Darul Iftaq akan beroperasi
sebagai sebuah unit di Jabatan Agama Islam
sebelum kuasanya diperluas sebagai sebuah
jabatan di bawah Majlis Agama.

Kesimpulannya, jati diri mukmin itu amat
kuat dipengaruhi iman dan sifat takwa. Jus-
feru, umat Islam tidak sepatutnya mengambil
amalan agama lain sedangkan Islam memiliki
banyak khazanah berharga berupa ibadah yang
boleh membawa manusia kepada kesejahteraan
dunia dan akhirat.

